
                N o  			                                                                            «     »  «        »  2022 թ.
     

ԹՈՒՆԻՍՈՒՄ ՖՐԱՆԿՈՖՈՆԻԱՅԻ ՄԻՋԱԶԳԱՅԻՆ ԳԱԳԱԹՆԱԺՈՂՈՎԻՆ ՀԱՅԱՍՏԱՆԻ՝ ՏԱՂԱՎԱՐՈՎ ՄԱՍՆԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ
 ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
    Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ Թունիսում Ֆրանկոֆոնիայի միջազգային գագաթնաժողովին Հայաստանի՝ տաղավարով մասնակցության իրականացման նպատակով՝

Հ Ր Ա Մ Ա Յ ՈՒ Մ    Ե Մ՝

    1. Հաստատել Թունիսում Ֆրանկոֆոնիայի միջազգային գագաթնաժողովին Հայաստանի՝ տաղավարով մասնակցության ծրագիրը` համաձայն հավելվածի:
    2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Միջազգային մշակութային համագործակցության իրականացում, սփյուռքի հետ համագործակցություն, հայ մշակույթի պահպանում») հատկացնել 9560,6 հազար (ինը միլիոն հինգ հարյուր վաթսուն հազար վեց հարյուր) դրամ՝ Թունիսում Ֆրանկոֆոնիայի միջազգային գագաթնաժողովին Հայաստանի՝ տաղավարով մասնակցության ծախսերն ապահովելու  համար:
	3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը  «Հովհաննես Շարամբեյանի անվան ժողովրդական արվեստների թանգարան» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր),
   4. Նախարարության մշակութային ժառանգության և ժողովրդական արհեստների   վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Քոչարյանին:

    
                                                           ՎԱՀՐԱՄ ԴՈՒՄԱՆՅԱՆ                     

Հավելված
ՀՀ կրթության, գիտության,
մշակույթի և սպորտի նախարարի
«    »   «     » 2022 թ.
N       -Ա/2  հրամանի
ԾՐԱԳԻՐ

Թունիսում Ֆրանկոֆոնիայի միջազգային գագաթնաժողովին 
Հայաստանի՝ տաղավարով մասնակցության

	1
	Կազմակերպության անվանում
	«Հովհաննես Շարամբեյանի անվան ժողովրդական արվեստների թանգարան» ՊՈԱԿ

	2
	Կազմակերպության գտնվելու վայր
	Ք. Երևան, Աբովյան 64

	3
	Ծրագրի անվանում
	2022 թ. նոյեմբերի 11-21-ը Թունիսում կայանալիք Ֆրանկոֆոնիայի միջազգային գագաթնաժողովին Հայաստանի՝ տաղավարով մասնակցության

	3.1
	Բովանդակություն 
	2022 թ. նոյեմբերի 13-19 Թունիսում տեղի է ունենալու  Ֆրանկոֆոնիայի միջազգային կազմակերպության 18-րդ գագաթնաժողովը, որին Հայաստանը մասնակցելու է «Մշակույթ և տեխնոլոգիա» խորագրով տաղավարի ցուցադրությամբ: Տաղավարի ձևավորման առանցքում հայկական հարուստ գորգագործական մշակույթն է,  ներկայացվելու են գորգեր (բուրդ, մետաքս) և ասեղնագործ նմուշներ, գորգագործի վարպետության դասեր, շրջայցեր VR ակնոցների միջոցով, ինչպես նաև «Արմաթ» ճարտարագիտական արհեստանոցների կրթական նախագիծը՝ 3D տպիչների միջոցով: 

	3.2
	Նպատակ 
	Ծրագրի նպատակն է Հայաստանի ոչ նյութական մշակութային ժառանգության և տեխնոլոգիական կրթության ներկայացման միջոցով մասնակցել Ֆրանկոֆոնիայի միջազգային կազմակերպության միջոցառմանը:

	3.3
	Անցկացման ժամկետ
	11.11.2022-21.11.2022

	3.4
	Անցկացման վայր
	Ջերբա, Թունիսի Հանրապետություն

	3.5
	Ակնկալվող արդյունքներ
	Հայաստանի ոչ նյութական մշակութային ժառանգության և տեխնոլոգիական կրթության միջազգային հանրահռչակում, փորձի փոխանակում, միջմշակութային համագործակցության խթանում:

	3.6
	Ոչ ֆինանսական ցուցանիշներ
	Մեկ տաղավարի ձևավորում, երկու VR ակնոցների միջոցով միջազգային հանրությանը Հայաստանի մշակութային ժառանգության ներկայացում, երկու անձի մասնակցություն:

